
Ahmed S. Ali¢i¢ - uditelj, znalac, nau¢nik

Kulturalna transmisija — prijenos kulturalnih informacija s jedne generacije na
drugu, odnosno s jedne grupe na drugu — problem je koji je aktualan u mnogim stru-
kama, a znadaj navedenog pitanja za javnost, Siru drustvenu zajednicu, razlogje zbog
kojeg prijenos raznovrsnih znanja, vrijednosti i vje$tina zauzima istaknuto mjesto u
obrazovnim politikama modernih drZava. Drustveni akeeri koji sudjeluju u procesu
prijenosa su brojni, a medu njima posebno odgovornu i vaznu ulogu imaju uditelji:
u najSirem smislu te rije¢i podrazumijevamo osobe koje poucavaju neku vjestinu,
prenose znanje i prakti¢no doprinose transmisiji kulture; pri tome, ne mislimo samo
na reproduktivnu transmisiju, nego i na nastojanje da se u¢enici intelektualno ospo-
sobe za kreativno misljenje, saradnju s drugima te aktivno sudjelovanje u projektu
koji se zove — civilizacija. Funkcija uditelja, prema tome, ima fundamentalni civiliza-
cijski znacaj, ali se i pored toga u danasnjim univerzitetskim sredinama, u kojima se
izu¢avaju, ali i stvaraju civilizacijska postignuda, rije¢ ucitelj rijetko ¢uje: uditeljima
se mnogo ¢e$ée oznacavaju osobe koje rade na nizim nivoima obrazovnog sistema,
dok univerzitetski nastavnici i saradnici preferiraju (ili bar dopustaju) da ih studenti
oznacavaju drugacijim naslovima, u skladu s nomenklaturom akademskih zvanja.
Medutim, ako se stvari posmatraju iz nesto Sire perspektive, a ne samo iz relativho
krutog birokratskog, administrativnog diskursa, onda se sva navedena zvanja mogu
predstaviti kao varijacija tradicionalnog ¢asnog poslanja i zanata — uéiteljskog posla.

Ahmed S. Ali¢i¢, uvazeni histori¢ar-osmanista, koji je preminuo u Sarajevu
11. avgusta 2014. godine, u imaginariju mnogih svojih u¢enika/studenata ostat ¢e
upamcéen kao uspjesan i predan nastavnik — Uéitelj. Dojam koji je ostavljao i znanje
koje je posjedovao slikovito ilustrira jedno sje¢anje o profesoru Ali¢icu koje je sa
mnom podijelio njegov bivsi u¢enik — ¢ovjek koji je profesorova predavanja slusao
dalekih 60-ih godina 20. stoljeca, u Gazi Husrev-begovoj medresi u Sarajevu. Govo-
re¢i jednom prilikom o svojim uceni¢kim danima, doti¢ni je, izmedu ostalog, dao i
kratku ocjenu rada profesora Ali¢i¢a rekavsi: “Od njega se moglo nauditi!®. Od tada
sam nekoliko puta razmisljao o spomenutim rije¢ima te sam uvjeren da bi mnogi
nastavnici, na razli¢itim nivoima obrazovanja, bili ponosni kada bi ¢uli da ih se uce-
nici/studenti sje¢aju na opisani na¢in — toplo, zahvalno, s postovanjem.

Voden sli¢nim sje¢anjima i osje¢anjima, ovaj kratki osvrt nali¢nost i djelo Ahme-
da Ali¢i¢a odludio sam zapoceti upravo predstavljanjem njegovog nastavnickog rada.
Dakako, takvo $to ne mogu izvesti, a da se ne sjetim oktobra mjeseca 1999. kada se
nama, njegovoj prvoj generaciji studenata na Odsjeku za historiju Filozofskog fakul-
teta u Sarajevu, pruzila prilika da slufamo predavanja i upijemo bar djeli¢ znanja koje
je profesor Ali¢i¢ sakupio u dugim godinama istrazivanja historije Bosne i Hercego-
vine u osmanskom periodu. Nije se gubilo vrijeme. Nakon kratkog upoznavanja, po
nekom nepisanom pravilu ¢esto obiljezenog znatiZeljnim pitanjima i komentarima,
pogotovo kada studenti predstavljaju sebe, profesor nas je po¢eo uvoditi u osnovne
probleme osmanske drZavne i drustvene organizacije, s posebnim osvrtom na njenu
primjenu u BiH: timarski sistem, raja, ajani, kapetani, mnogi termini i pojave za
koje smo samo ¢uli polahko su dobijali smisao u na$im glavama. Znatizelja je rasla,
a pitanja su bila sve brojnija kako je $kolska godina odmicala. Predavanja su uvijek
bila dobro posjeéena, a sala gotovo puna. Mislim da nas je, od onog prvog sata, pa
sve do samog kraja, privukla upravo posebna energija profesora Ali¢i¢a, nesebi¢nost
u poducavanju i kriti¢ki stavovi o brojnim ustaljenim shva¢anjima u historiografiji.
Ubrzo, stvari smo poceli gledati iz nesto drugacijeg diskursa, a put ka znanju nam je
bio znatno olak$an uputom na relevantnu nau¢nu i stru¢nu literaturu.

Kasnije sam ponovo imao priliku slusati predavanja profesora Ali¢i¢a: na pos-
tdiplomskom studiju na Odsjeku za historiju Filozofskog fakulteta u Sarajevu pre-
davao je Historiju Bosne od 15. do 18. stoljeca i Osmansku paleografiju i diplomatikn.
Ovaj put bilo nas je ne$to manje, pristup problemima sloZzeniji, Zelja za znanjem
daleko veca, a profesor i dalje nije Stedio sebe u upuéivanju postdiplomaca u nau¢ni
rad i osobenosti razli¢itih osmanskih diplomati¢kih dokumenata.

Studenti i postdiplomci Odsjeka za historiju nisu bili prvi koji su udili od profesora
Alidi¢a. Nakon stjecanja diplome profesora arapskog jezika i knjizevnosti i turskog
jezika na Odsjeku za orijentalistiku Filozofskog fakulteta u Sarajevu (1960.), preda-
vao je arapski, turski jezik i historiju islama ucenicima Gazi Husrev-begove medrese,
u kojoj se kao ucenik i sam prvi put upoznao s orijentalnim jezicima. Kasnije je vise
puta bio angaZiran i kao predava¢ na Odsjeku za orijentalistiku Filozofskog fakulteta u
Sarajevu na predmetima Islamska civilizacija i Turska diplomatika i paleografija.

Znanje koje je profesor Ali¢i¢ prenosio studentima historije i orijentalistike re-
zultat je dugogodi$njih istraZzivanja koja je vrsio u svojoj mati¢noj ustanovi — Orijen-
talnom institutu u Sarajevu, u kojem je radio od 1963. do odlaska u penziju 2004.
Prosao je tu sva zvanja, od asistenta do nauc¢nog savjetnika, saradujudi s najvedim
imenima historiografije i orijentalistike u Bosni i Hercegovini, kao $to su: Hamid
Hadzibegi¢, Branislav Purdev, Nedim Filipovi¢, Besim Korkut, Muhamed Muji¢,
Esref Kovacevi¢, Adem HandZié, Avdo Suéeska, Salih Trako, Ismet Kasumovié,
Esad Durakovi¢ i mnogi drugi. Posebno mjesto i utjecaj na obrazovanje profesora

Ali¢ica, kao orijentaliste i histori¢ara, imao je — kako je sam profesor obi¢no govorio
— njegov “stvarni utitelj”, Hazim Sabanovié, s kojim je on u Institutu svakodnevno
provodio vrijeme ucedi, slusajudi vrijedne savjete i nau¢ne upute majstora historijske
nauke. Svome uditelju profesor Ali¢i¢ se oduzio — ukoliko se u¢enik ikada moze u
potpunosti oduziti onome koji ga je uputio u “tajne zanata” — redigirajuéi i pripre-
majuéi za $tampu, poslije Sabanoviéeve smrti, njegovo kapitalno djelo iz bosansko-
hercegovacke kulturne bastine — Knjizevnost muslimana BiH na orijentalnim jezi-
cima. Na svojim predavanjima profesor je kasnije ¢esto spominjao navedena imena
ukazujuéi nam na kvalitete njihovog istrazivackog rada, ali i eventualne nedostatke,
uklapajudi to zajedno s brojnim zanimljivim pojedinostima o njihovom Zivotu i
radu koje je on zapamtio, a koja se ne mogu nigdje pro¢itati. U tom za osmanisti-
ku u Bosni i Hercegovini izuzetno zna¢ajnom periodu, obiljeZenom naporima da
se unaprijedi nauka i prevede brojna rukopisna i arhivska grada, izvori znac¢ajni za
historiju nase zemlje, spomenuti eminentni orijentalisti i histori¢ari, medu kojima i
profesor Ali¢i¢, doprinijeli su izrastanju Instituta u jednu od najznacdajnijih nau¢no-
istrazivackih ustanova na jugoistoku Evrope.

Nau¢ni opus profesora Alic¢i¢a zauzima istaknuto mjesto u bosansko-hercego-
vackoj historiografiji. Ne obuhvata veliki broj bibliografskih jednica, ali je po svom
sadrzaju, obradenim temama i istrazivatkoj metodi, zasnovanoj na upotrebi prvo-
razrednog izvornog materijala, temeljan u brojnim tematskim pravcima. Bibliogra-
fija Ahmeda S. Ali¢ica svjedodi o $irokom rasponu naué¢nih pitanja i problema koje
je profesor istrazivao, od socijalno-ckonomskih do politi¢kih, ali i o relativno du-
gom vremenskom okviru koji je obradivao, od 15. do 19. stoljeéa, §to je malo kojem
osmanisti poslo za rukom.

Posebno je znacajan doprinos profesora Ali¢ica izuc¢avanju historije Bosne i Her-
cegovine u 19. stolje¢u, za $to je ispoljio interes ve¢ u toku postdiplomskog studija na
Odsjeku za istoriju Filozofskog fakulteta u Beogradu. Magistarski rad Uredenje bo-
sanskog ejaleta od 1865. do 1878. godine, odbranio je 1968. pred komisijom na ¢elu s
Radovanom Samardzi¢em. To je kasnije prosirio i objavio knjigu Uredenje bosanskog
ejaleta od 1789. do 1878. godine, koja po ozbiljnosti pristupa i znalatkom koristenju
prvorazredne grade predstavlja jedinstven doprinos istrazivanju bosansko-hercego-
vacke historije u vrijeme provodenja reformi u Osmanskom carstvu i nezaobilaznu
literaturu za sva dalja i sli¢na istrazivanja. Ali¢i¢ev rad na spomenutoj temi jo$ je zna-
¢ajniji kada se ima u vidu da je ve¢ina bosanskohercegovackih osmanista bila fokusi-
rana na izu¢avanje ranijih razdoblja. Naime, drustveno-politicke promjene 19. stolje-
¢a izlazile su izvan nau¢nih horizonata mnogih velikih osmanista, a znanja koja su o
tome postojala dominantno su potjecala iz grade neosmanske provenijencije, kao i iz
razli¢itih historiografskih djela u kojima su bile obradene opée prilike u Osmanskom
carstvu. Naravno, takva istrazivanja u mnogim slu¢ajevima su vrlo vrijedna, $to daka-

ko varira od autora do autora i od nadina na koji su u pojedinim djelima postavljena
istrazivacka pitanja. No, kada je u pitanju uredenje jedne pokrajine, stvari je potrebno
sagledavati “iznutra®, uz uzimanje u obzir administrativnog diskursa, odnosno — upo-
treba dokumenata na osmanskom jeziku faktor je bez kojeg mnoga vrata neminovno
ostaju zakljucana. Ali¢i¢ je, imajudi to u vidu, nastojao odgovoriti na viSe pitanja koja
su zanimala historicare, ali i razne druge osobe koje je interesirala povijest navedene
pokrajine na zapadnim granicama osmanske drzave. Zbog toga, smatramo da nije pre-
tjerano redi sljedeée: ono $to Sabanovidevo djelo znati za izucavanje osmanskog admi-
nistrativnog uredenja u BiH u ranijem periodu, to Ali¢i¢ev rad predstavlja za period
od kraja 18. stolje¢a do austrougarske okupacije. Da su kolege histori¢ari znali cijeniti
istrazivatke napore profesora Ali¢ica, vidi se iz ¢injenice da je spomenuta knjiga, na-
kon $to je prezentirana nau¢noj javnosti, uvrstena u obaveznu ispitnu literaturu na
Odsjeku za historiju Filozofskog fakulteta u Sarajevu.

Vrhunac svog historiografskog rada Alici¢ je dostigao knjigom Pokret za autono-
miju Bosne od 1831. do 1832. godine, $to je ujedno i naziv doktorske disertacije koju
je 1996. odbranio na Filozofskom fakultetu u Sarajevu pred eminentnom komisi-
jom na ¢elu s akademikom Avdom Suéeskom. Navedeno djelo nastalo je kao rezul-
tat dugogodisnjih istrazivanja koja je profesor vrsio u brojnim institucijama — od
Gazi Husrev-begove biblioteke i Orijentalnog instituta u Sarajevu do Arhiva Pred-
sjednistva vlade i Topkapi muzeja u Istanbulu. Profesor Ali¢i¢ u spomenutoj knjizi
raskida dotada$njim stavovima u historiografiji o “feudalnom” i antireformskom ka-
rakteru de$avanja u Bosni 1831-1832. nastoje¢i dokazati tezu o opéenarodnom po-
kretu za autonomiju Bosne, s u¢es¢em svih drustvenih slojeva i razli¢itih konfesija.
Mada spomenuta knjiga ima nesporne vrijednosti, potrebno je istadi da su Alici¢e-
va razmatranja mjestimi¢no kontroverzna, pa ¢ak i problemati¢na: autor otvoreno
nastupa s bo$njac¢kih nacionalnih pozicija predstavljajuéi pokret kao “veli¢anstveni
bljesak ove zemlje i njenog naroda®; insistira na neupitnoj bosnjackoj svijesti svih
njegovih pripadnika i jedinstvu bosnjackog naroda. Stavise, Aligi¢ nije samo bilo
kakav pisac o spomenutom problemu, nego je i jedan od autora koji su konstituirali
postdejtonski bosnjacki nacionalni diskurs; drugim rije¢ima — njegove ideje su utje-
cale na konstruiranje historijskog sje¢anja o jednom znacajnom dogadaju iz povijesti
BiH, $to dakako treba razlikovati od samog dogadaja. Medutim, Ali¢i¢ev doprinos
se ne zavrSava predstavljanjem pokreta za autonomiju i njegovih aktera: paralelno
s tim ponudio je i svoju interpretaciju klju¢nih pitanja osmanskog drustveno-cko-
nomskog uredenja u Bosni, koja se — treba re¢i — znadajno razlikuje od shvacanja
ustaljenih u nekadasnjoj jugoslavenskoj historiografiji, dok je u metodoloskom smi-
slu pledirao za odstupanje od marksisti¢kog modela povijesnih istrazivanja.

Angazman profesora Ali¢i¢a na izdavanju historijskih izvora u uskoj je vezi s nje-
govim nau¢nim radom. Rijetki osmanisti su objavili toliki broj defterai prvorazredne

dokumentarne grade kao on. Izuzetan poznavalac osmanskog jezika i razli¢itih vrsta
pisma desifrirao je, preveo i publicirao — sam i u saradnji s drugim autorima — de-
set knjiga primarnih izvora te vi$e kracih prijevoda. Put istraziva¢ima koji se bave
osmanskim periodom time je znacajno olaksan i skraéen, a svi oni koji ne poznaju
osmanski jezik dobili su priliku da makar posredno steknu uvid u sadrzaj povijesnih
tekstova koji se odnose na zapadnobalkanska podru¢ja osmanske drzave.

Pored navedenih podataka o nastavnom i nau¢nom radu profesora Ali¢ica, po-
trebno je ista¢i da je u dva navrata bio na ¢elu Orijentalnog instituta u Sarajevu, kao
vr$ilac duznosti direktora (1984-1985) te kao direktor (1989-1992). U Prilozima
za orijentalnu filologiju — prikazivanim i pozitivno ocjenjivanim, zbog svog teme-
ljitog nau¢nog pristupa problemima historije i orijentalistike, na jugoistoku Evrope
i $ire — bio je niz godina ¢lan redakcije i glavni i odgovorni urednik. Predsjedavao
je Nau¢nom vije¢u Orijentalnog instituta. Uporedo s redovnim radnim aktivno-
stima u nauc¢nim i stru¢nim organima Orijentalnog instituta uklju¢ivao se u vise
istaknutih savjeta i redakcija u drugim nau¢nim i izdavackim ustanovama u Bosni i
Hercegovini (Nauéno vijece Zemaljskog muzeja u Sarajevu, Naucno vijece Instituta
za istoriju u Sarajevu, redakcija biblioteke “Kulturno naslijede”, redakcija za izradu
Istorije naroda BiH pri Akademiji nauka i umjetnosti BiH). Dva puta je biran za
¢lana Savjeta Univerziteta u Sarajevu. S prilozima iz osmanskog perioda saradivao
je u drugom izdanju Enciklopedije Jugoslavije. Ucestvovao je na brojnim nau¢nim
skupovima u zemlji i inostranstvu, a izvorni nau¢ni i stru¢ni radovi, prikazi i prijevo-
di objavljivani su mu u prestiznim ¢asopisima, stru¢nim i nau¢nim glasilima (Prilozi
za orijentalnu filologiju, Godisnjak Drustva istoricava Bosne i Hercegovine, Prilozi,
Glasnik Zemaljskog muzeja Bosne i Hercegovine, Dijalog, Jugoslovenski istorijski caso-
pis itd.). Dobitnik je ordena rada sa srebrenim zracima.

Na koncu, kada se sagledaju Zivot i karijera profesora Ali¢i¢a, moze se zakljuéiti
da je radio mnogo i postigao mnogo: bio je znalac na vise polja, talentiran i zani-
mljiv predava¢, s razvijenim smislom za naraciju, respektabilan povjesnic¢ar-osmani-
sta te iznimno kompetentan paleograf. Nije se ustru¢avao ulaziti u diskusije; svoja
stanovista branio je vatreno i predano, a u pisanim radovima nastupao je kriticki;
zakljudci koje je donosio ¢esto su bili smjeli, a profesor se nije ustezao opovrgavati
miSljenja vode¢ih autoriteta u osmanisti¢kim studijama. Drzim da je po tome pro-
fesor zasluZio svoje mjesto u nekoj imaginarnoj historiografskoj dvorani zasluznih
i vrijednih. No, to ne zna¢i da se neki profesorovi stavovi ne trebaju reinterpretirati
i isto tako podvr¢i kritici, kao $to je i on za Zivota kritizirao i valorizirao misljenja
svojih prethodnika. Mozda je to i najveca lekeija koju je dao svojim uéenicima — vise
svojim primjerom, nego rije¢ima. Neka je rahmet profesorovoj dusi! Rabmatw'llihi
alaybi rabmatan wésiah!

